
Татарстан Республикасы Министрлар Кабинетының «Татарстан Республикасының Транспорт һәм юл хуҗалыгы министрлыгы мәсьәләләре» 2005 ел, 6 июль, 317 нче карарына үзгәрешләр кертү хакында
«Россия Федерациясендә җирле үзидарәне оештыруның гомуми принциплары турында» 2003 ел, 6 октябрь, ФЗ-131 нче Федераль законны һәм «Муниципаль берәмлекләргә җирле үзидарә әһәмиятендәге мәсьәләләрне хәл итү өчен дәүләтнең матди ресурсларын һәм дәүләт субсидияләрен бирү турында» 2005 ел, 30 декабрь, ТРЗ-140 нчы Татарстан Республикасы Законын тормышка ашыру максатларында, Татарстан  Республикасы Министрлар Кабинеты КАРАР БИРӘ:
Татарстан Республикасы Министрлар Кабинетының «Татарстан Республикасының Транспорт  һәм юл хуҗалыгы министрлыгы мәсьәләләре» 2005 ел, 6 июль, 317 нче карарына түбәндәге үзгәрешләрне кертергә:
карарның 2 нче пунктындагы икенче абзацны түбәндәге редакциядә бәян итәргә:

«аппарат буенча – хезмәткә түләүнең вазыйфаи эш хаклары буенча  461,3 мең сум күләмендәге айлык фонды белән 131 берәмлек»;

карарның 2 нче пунктындагы өченче абзацны төшереп калдырырга;

карарның 5 нче пунктындагы «2005 елга Татарстан Республикасы бюджетында» дигән сүзләрне «2006 елга Татарстан Республикасы бюджетында» дигән сүзләргә алыштырырга;

карарга түбәндәге эчтәлектәге 4, 5 нче пунктларны өстәргә:

«4. Татарстан Республикасы Транспорт һшм юл хуҗалыгы министрлыгының структур (территориаль) бүлекчәләренең 62 берәмлек штат санын  билгеләнгән тәртиптә түбәндәгеләр карамагына тапшырырга:
Казан шәһәре муниципаль берәмлеге – 42 берәмлек;
Яр Чаллы шәһәре муниципаль берәмлеге – 20 берәмлек (шул исәптән тапшырылган дәүләт вәкаләтләрен тормышка ашыру өчен – 2 берәмлек).
5. Татарстан Республикасының Транспорт һәм юл хуҗалыгы министрлыгына:

структур (территориаль) бүлекчәләрнең 42 берәмлек штат санын бу карарга теркәлгән кушымта нигезендә кыскартуны тәэмин итәргә;

норматив хокук актларын бу карарга яраклаштыру турында Татарстан Республикасы Министрлар Кабинетына билгеләнгән тәртиптә тәкъдимнәр кертергә.»;

4, 5, 6, 7 нче пунктларны шул ук эзлеклелектә 6, 7, 8, 9 нчы пунктлар дип санарга; 
әлеге карарга теркәлгән редакциядә карарга бәян ителгән кушымта өстәргә.

